
Sandra Baltermia-Guetg: Partida per
turnar en patria
Sandra Baltermia-Guetg è mamma da trais
mattas. Ella maina cun ses um a Salouf in bain
puril. Cun vegnir en vischnanca sco chanzlista
ha ella er chattà l’amur en il lieu.

Avant in onn ha la dunna oriunda da Sa-
vognin candidà per il Cussegl grond–per
sulettamain 11 vuschs n’ha la via betg
manà la Surmirana en il parlament chan-
tunal. L’interess e l’engaschi politic è
restà, l’interess per dumondas da famiglia
e da las dunnas er. Perquai è ella daven-
tada la stad passada presidenta da las dun-
nas da l’Allianza dal Center Grischun.
Ella s’engascha en la politica cun l’optica
da las dunnas, ed uschia saja ella ina fe-
minista. En il «Profil» raquinta ella den-
tant er da ses viadis, e pertge che New
York plascha atgnamain meglier ad ella
ch’esser ad acla.

